
Pengurusan dan Ekonomi (FPE), KUSTEM tidak terikat dengan isi kandungan
laporan tersebut.

PRAKATA

Latihan Industri merupakan satu aspek yang penting dalam program
pengajian di Fakulti Pengurusan dan Ekonomi. Sebagai seorang pelajar yang
mengikuti kursus Sarjana Muda Pengurusan Maritim bukan mudah untuk
menghadapi cabaran dalam bidang ini kerana jurusan ini masih baru dan
tidak banyak industri yang berkaitan maritim mengetahuinya. Latihan Industri
amat penting bagi pelatih untuk membuktikan segala teori yang dipelajari
dapat dipratikkan di setiap organisasi yang dipilh untuk menjalani Latihan
Industri. Terima kasih kepada Jabatan Kastam kerana memberi peluang
kepada pelatih untuk menjalani latihan ini sekaligus dapat memberi
pengalaman yang sungguh bermakna kepada pelatih.

Latihan Industri ini merupakan satu perkara yang amat bermakna bagi
diri pelatih malahan juga kepada mahasiswa dan mahasiswi yang akan
bergraduat kelak yang mana akan menempuhi alam pekerjaan. Dengan
menjalani latihan praktikal para graduan dapat mengenalpasti situasi
pekerjaan yang sebenar dimana dengan pengalaman yang ada semasa
menjalani Latihan Industri ini dapat dipraktikkan pada masa hadapan. Pada
masa yang sama pelatih berpeluang mempelajari aspek pentadbiran dan
pengurusan sesebuah organisasi itu. Sebagai seorang pelajar, apa yang
dipelajari di sesebuah Universiti hanyalah dari aspek teori sahaja maka
dengan adanya latihan praktikal ini seseorang graduan itu dapat
mengaplikasikan teori dan amali untuk lebih berjaya dan berdaya saing di

alam pekerjaan kelak.

RINGKASAN EKSEKUTIF

Sebagai sebuah Jabatan Kerajaan yang bernaung dibawah
Kementerian Kewangan, Jabatan Kastam Diraja Malaysia telah menjadi
tunggak utama bagi negara dalam menjalankan tugas mengutip cukai dan
duti import dan eksport. Semasa pelatih berada di Jabatan Kastam Diraja
Malaysia Terengganu selama 3 bulan banyak perkara dapat diperhatikan
yang akan dijadikan satu pengalaman dan pengajaran bagi pelatih kelak.
Semasa berada di Jabatan Kastam pelatih telah didedahkan dengan pelbagai
jenis operasi yang dijalankan oleh Bahagian Pencegah Kastam Terengganu.
Operasi-operasi yang dijalankan membawa banyak kejayaan kepada Jabatan
Kastam Terengganu sekaligus dapat membanteras penyeludupan yang
sedang berleluasa di negara ini. Laporan ini lebih menekan kepada
permasalahan yang timbul dalam penggunaan sistem-sistem oleh Jabatan
Kastam Diraja Malaysia Terengganu. Kajian ini dijalankan bertujuan untuk
mengetahui punca sebenar yang telah mempengaruhi masalah yang telah
wujud dalam Jabatan ini. Antaranya adalah mengumpul data, membuat
anlisis, menyusun dan mengolah data agar apa yang dikenalpasti dan akan
disampaikan adalah benar. Walaubagaimanapun tidak semua penyelesaian
terhadap apa yang dicadangkan boleh digunakan. Meskipun begitu segala
apa yang dicadangkan boleh digunakan oleh Jabatan Kastam untuk
memantapkan dan membangunkan prestasi Jabatan untuk masa depan. Di
dalam laporan ini terdapat dua bab penting. Bab yang pertama adalah
berkaitan dengan latarbelakang Jabatan kastam serta sejarah penubuhannya.
Manakala bab kedua adalah berkaitan dengan permasalahan yang telah
dikenalpasti oleh pelatih. Bab ini menerangkan serba sedikit mengenai punca,
kesan dan cadangan penyelesaian kepada permasalahan Jabatan Kastam.
Laporan ini dilakukan adalah untuk mengenalpasti masalah Jabatan Kastam
agar dapat diperbaiki pada masa depan sekaligus meningkat mutu
perkhidmatan yang dijalankan. Diharap juga dengan peningkatan kualiti
perkhidmatan ini dapat membuktikan bahawa Jabatan Kastam adalah sebuah
Jabatan yang memberi perkhidmatan kepada pelanggan berdasarkan Etika
Perkhidmatan Kastam iaitu “AMANAH, BERKHIDMAT, IKHLAS, DEDIKASI".
Akhir sekali, pelatih berharap laporan ini dapat memberi panduan kepada
Jabatan Kastam agar dapat memberi perkhidmatan yang terbaik dan
berharap laporan tidak akan mengecewakan mana-mana pihak yang telibat
samada secara langsung atau tidak.

